
REPUBLIKA E SHQIPERISE

V E N D I M

PËR SHQYRTIMIN E KËRKESËS SË PARTISË SOCIALISTE  PËR NDRYSHIMIN E VENDNDODHJES SË QËNDRAVE TË VOTIMIT PËR BASHKINË KAMËZ
Komisioni Qendror i Zgjedhjeve në mbledhjen e datës 25.04.2011, me pjesëmarrjen e:
Arben

RISTANI-


Kryetar

Dëshira
SUBASHI-


Zv/kryetare
Artan

LAZAJ-


Anëtar

Hysen

OSMANAJ-


Anëtar

Klement
ZGURI-


Anëtar

Pandeli
VARFI-


Anëtar

Vera

SHTJEFNI-


Anëtare
Shqyrtoi çështjen me 

KËRKUES:

Partia Socialiste e Shqipërisë. 
OBJEKT: 
Shqyrtimi i kërkesës së Partisë Socialiste  për ndryshimin e vendndodhjes së qëndrave të votimit për Bashkinë Kamëz.
BAZË LIGJORE: 

Neni 21, pika 1 dhe neni 49 pika 1, gërma b dhe neni 62, pika 4 i ligjit udhezimi nr. 3, datë 05.03.3009 “Për mënyrën e ngritjes dhe caktimit të vendndodhjes së qendrave të votimit dhe përgatitjen e hartës së njësisë së qeverisjes vendore për zgjedhjet të Ligjit nr. 10019, datë 29.12.2008 “Kodi Zgjedhor i Republikës së Shqipërisë”,
KQZ pasi shqyrtoi kërkesën e paraqitur dhe dëgjoi diskutimet e përfaqësuesve të partive politike,
V Ë R E N
Me shkresën nr. 3193 prot, datë 19.04.2011 drejtuar Komisionit Qendror të Zgjedhjeve, Partia Socialiste  ka paraqitur kërkesën për ndryshimin e vendndodhjes se qëndrave të votimit për Bashkinë Kamëz.
Në shkresësn e tyre drejtuar KQZ-së  Partia Socialiste pretendon se Kryetari i Bashkisë z. Xhelal Mziu, 20 qëndra votimi i ka vendosur në kundërshtim me kriteret ligjore të parashikuara në nenet 62 dhe 93 të Kodit Zgjedhor duke i vendosur ato në ambjente private. Partia Socialiste pretendon se në Bashkinë Kamëz ekzistojnë të gjitha mundesitë dhe kapacitetet për ti vendosur këto qëndra votimi në ambjente publike.Një vendosje e tillë lë shkak për dyshime nisur edhe nga fakti se kryetari aktual i Bashkisë Kamëz është njëkohësisht edhe kandidat për kryetar në këtë njësi.  
Nga ana e kërkuesit sillet në vëmendje të KQZ –së problematika e ngjashme e cila është bërë shkak për incidente të shumta, bllokim procesi dhe kontestime në zgjedhjet e  mëparshme në qëndrat e votimit të vendosura në ambjente private. Në këtë bashki gjatë fushatës së deritanishme zgjedhore gjendja paraqitet e tensionuar, ku janë shënuar disa incidente të dhunshme të silat pretendohet nga kërkuesi se jane të iniciuara nga simpatiznantë të kandidatit Xhelal Mziu.Në këto rrethana nga partia Socialiste kërkohet që të zhvendosen e këtyre qëndrae të votimit në ambjente publike

Nga kërkuesi në këtë kërkese kërkohet gjithashtu që KQZ-ja të disponojë edhe lidhur me ndarjen e QV të cilat kanë mbi 1000 zgjedhës si një detyrim ligjor i cili duhej të zbatohej nga kryetari i bashkisë Kamëz, si dhe me sipërfaqet e disa QV-ve të kësaj bashkie. 

Për sa më sipër Partia Socialiste kërkon shqyrtimin e kësaj kërkese dhe bërjen të mundur urdhërimin për ndryshimin e vendvotimeve të caktuara në ambjente private siaps listës bashkëlidhur kësaj kërkese. 
KQZ në mbledhjen e datës 22.04.2011 mori në shqyrtim kërkesën e paraqitur nga Partia Socialiste  dhe konstaton se duhetet kryej hetim ne lidhje me sa nga pretendohet ne ankim.

Për këtë KQZ ngarkoi administratën të verifikojë: nëse në qendrat e votimit objekt ankimi ka postera apo mjete të tjera propagandistike të partive politike, sipërfaqja e qendrave të votimit dhe nese keto ambjenet jane ambjente tregëtare apo shtepi banimi dhe nëse shkollat të cilat janë propozuar në ankim janë brena zonës së qendrës së votimit. Gjithashtu i pranishem ne seancene shqyrtimit per te dhene shpjegime eshte dhe përfaqësuesi i Bashkisë Kamëz me detyrë jurist pranë kësaj bashkie. Sipas verifikimeve të bëra nga administrata rezulton se vetëm QV nr. 1596, 1594, 1593, 1592 nuk plotësojnë kriterin e madhësisë së sipërfaqes, për sa i përket qendrave te tjera ato janë në ambjente private te cilat janë objekte që ndodhen brenda zonës së qendrës së votimit. Gjithashtu nga verifikimi rezultoi se ne objekte qe janë caktuar si qendra votimi nuk ka materiale propagandistike të partive politike. Për dy qendra votimit 1592 dhe 1593 të cilat janë caktuar me vendndodhje ne ambjentet e Qendrës Shëndetësore, pra në ambjente publike dhe nuk plotësojnë kriterin e madhësisë, Kryetari i Bashkisë Kamëz do të rishikoje këto vendodhje.  
PËR KËTO ARSYE
Neni 21, pika 1 dhe neni 49 pika 1, gërma b dhe neni 62, pika 4 i ligjit udhezimi nr. 3, datë 05.03.3009 “Për mënyrën e ngritjes dhe caktimit të vendndodhjes së qendrave të votimit dhe përgatitjen e hartës së njësisë së qeverisjes vendore për zgjedhjet të Ligjit nr. 10019, datë 29.12.2008 “Kodi Zgjedhor i Republikës së Shqipërisë”,
V E N D 0 S I:
1. Pranimin pjesërisht të  kërkesës së paraqitur nga Partia Socialiste.

2. Të rekomandoj kryetarin e Bashkisë Kamëz të rrishikojë vendndodhjen e  Qendrave të Votimit 1596, 1594, 1593 dhe 1592 për të respektuar kriteret e hapësirës.

Ky vendim hyn nё fuqi menjёherё.
Kundёr kёtij vendimi mund tё bёhet ankim nё Kolegjin Zgjedhor, pranё Gjykatës sё Apelit Tiranё, brenda 5 ditёve nga shpallja e kёtij vendimi

                    Nr. 466 i Vendimit
  Data  25.04.2011 e Vendimit  Ora 10.00 e vendimit
Për shqyrtimin e  kërkesës së Partisë Socialiste  për ndryshimin e vendndodhjes së qëndrave të votimit për Bashkinë Kamëz.

